«Азық – түлік келісім шарт корпорациясы» «ҰК» АҚ-ның 
(бұдан әрі-Корпорация) астықты сақтауға арналған астық қабылдау кәсіпорындарының (бұдан әрі – АҚК) тізімін бекіту тәртібі
1. Корпорацияға астықты сатып алу және/немесе астық қабылдау кәсіпорнына (бұдан әрі - АҚК) Тізімге енгізу туралы ауылшаруашылығы тауар өндірушілерден (бұдан әрі - АШТӨ)/АҚК-ден жазбаша өтініш Корпорацияның облыстық өкілдіктеріне жолданады.

2. АШТӨ/АҚК өтініші жазбаша түрде Ауыл шаруашылығы өнімдерін сақтау департаментіне (бұдан әрі - Департамент) қызметіне жетекшілік ететін басқарма мүшесінің тапсырмасы арқылы Корпорацияның электрондық құжат айналымы жүйесі арқылы Департаментке түседі.
 3. Департамент келіп түскен өтінішті қарайды және шешім қабылдау үшін Ауыл шаруашылығы өнімдерін басқару Комитетінің (бұдан әрі – Комитет) қарауына қажетті материалдарды қоса бере отырып, қорытынды дайындайды. 

Астық қабылдау кәсіпорнына Корпорацияның иелігіндегі ауыл шаруашылығы өнімдерін сақтау үшін оны АҚК Тізіміне енгізу үшін қойылатын талаптар

1) АҚК-да астық қолхаттарын шығара отырып, қойма қызметі бойынша қызметтер көрсету жөніндегі қызметті жүзеге асыру құқығына лицензияның болуы; 

2) астық қолхаттарын ұстаушылардың мемлекеттік электрондық тізілімінде АҚК-ны тіркеу;

3) АҚК аумағына жылжымалы құрамның өтуі және жылжымалы құрамды (вагондарды, платформаларды) кедергісіз беру – алып кету үшін АҚК-ға жанасатын кірме теміржолдың болуы. Бұл ретте, АҚК-ға жанасатын жылжымалы құрамның өтуі үшін кірме темір жол болмаған жағдайда, Комитет АҚК-ға қойылатын осы талапты алып тастау туралы негізді шешім (астықтың төмен құны, АҚК-ның ыңғайлы орналасуы және т. б.) қабылдауы мүмкін;

4) зертханада өлшемдердің жағдайын бағалау туралы куәлігі бар өндірістік-технологиялық зертхананың (бұдан әрі – ӨТЗ) болуы; 

5) Корпорациямен даулы құқықтық қатынастардың болмауы;

Даулы құқықтық қатынастар деп сотқа талап арыз берілген күннен бастап ол бойынша тиісті сот актісі шығарылған күнге дейін, сондай-ақ корпорацияның пайдасына шығарылған орындалмаған АҚК сот актісі болған кезде корпорация мен АҚК арасындағы дауды сот тәртібімен қарау кезінде туындаған қатынастар түсініледі;

6) АҚК-ға қатысты уақытша басқаруды енгізу (енгізу туралы мәселені қарау) фактілерінің болмауы (тізімді бекіту күніне);

7) АҚК-ға қатысты банкроттық/оңалту рәсімдерінің болмауы (тізімді бекіту күніне);

8) үшінші тұлғалар тарапынан АҚК-ға қатысты атқарушылық іс жүргізудің болмауы.
